
 

 

ᔪᓚᐃ  02, 2020 
 
ᔭᐃᒥᓯ ᕿᓪᓚᖅ  
ᐃᒃᓯᕙᐅᑕᖅ 
ᕿᑭᖅᑖᓘᖕᒥ ᐊᖑᓇᓱᒃᑎᓕᒫᑦ 
ᑲᑎᒪᔨᖏᓐᓂ 

ᕿᑭᖅᑖᓘᑉ ᐊᕕᒃᑐᖅᓯᒪᓂᖏᓐᓂ 
ᐊᖑᓇᓱᒃᑎᑦ 
ᒥᑭᒋᐊᕐᓂᐊᖅᑎᓪᓗᑲᑐᔾᔨᖃᑎᒌᖏᑦ 

ᔭᐃᐱᑎ ᐊᕿᐊᕈᖅ 
ᐃᒃᓯᕙᐅᑕᖅ 
ᐅᑭᐅᖅᑕᖅᑐᒥ 
ᐃᖃᓗᓕᕆᓂᕐᒧᑦ 
ᑲᑐᔾᔨᖃᑎᒌᑦ 
 

ᑯᕆᔅ ᕙᓛᓂᒐᓐ,  
ᕿᑭᖅᑖᓗᖕᒥ ᐃᖃᓗᓕᕆᔩᑦ 
ᑲᑐᔾᔨᖃᑎᒌᖏᑦ 

ᐲᑕ ᕿᓚᕝᕙᖅ 
ᐃᒃᓯᕙᐅᑕᖅ 
ᑲᖏᖅᑐᐊᓘᑉ-ᐅᐱᕐᖏᕕᐅᑉ 
ᐃᖃᓗᓕᕆᔨᒃᑯᑦ ᑲᒻᐸᓂᖓ-
ᐸᓐᓂᑑᕐᒥ ᐃᖃᓗᓕᕆᔨᑦ   

ᔨᐅᕆ ᐅᐋᑦ 
ᐊᐅᓚᑦᑎᔨ 
ᑕᕆᐅᕐᒥᐅᖅᑕᖅᓯᐅᕐᓂᕐᒧᑦ 
ᕿᑭᖅᑖᓗᒃ ᑯᐊᐳᕆᓴᐃᑦ 

ᑐᕆᐊᕗ ᑕᐃᓚ 
ᐃᒃᓯᕙᐅᑕᖅ, 
ᐆᒪᔪᓕᕆᔨᕐᔪᐊᒃᑯᑦ ᐃᖃᓗᓕᕆᓂᕐᒧᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂ 
 

  

 
 
ᐱᓕᕆᖃᑎᒋᔭᐅᕙᒃᑐᓄᑦ: 

 
ᐱᔾᔪᑎᓕᒃ: ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᐅᓚᑦᑎᔩᑦ ᑲᑎᒪᔨᖏᑦ ᒪᑐᐃᖅᓯᓂᖏᑦ ᐆᒃᑐᕐᕕᐅᔪᓐᓇᖅᓯᓂᖅ 

ᑮᓇᐅᔭᓕᐅᕈᑎᒃᓴᓂᒃ ᑕᕆᐅᕐᒥᐅᑕᖅᓯᐅᕐᕕᐅᔪᓐᓇᕐᓂᕐᒧᑦ ᐊᐃᑦᑑᓯᐊᖅᑖᕆᔭᐅᔪᓐᓇᖅᑐᓂᒃ ᑕᒫᖓᑦ 
ᐊᑦᓛᓐᑎᒃᒥ ᑲᓇᑕᐅᑉ ᐅᐊᓐᓇᖅᐸᓯᖓᑕ-ᐱᖓᖕᓇᐅᓂᖓᓂ ᐃᒪᕐᓂ ᐃᖃᓗᒃᓯᐅᖅᑎᑦ ᑲᑐᔾᔨᖃᑎᒌᖏᓐᓄᑦ 
ᐱᓇᓱᐊᕐᕕᐅᕙᖕᓂᖏᓐᓂ (NAFO-ᑯᓐᓄᑦ), ᑕᕆᐅᕐᒥ ᐃᒪᖁᑎᖏᓐᓂ ᑕᐃᔭᐅᔪᓂ 0A-ᒥ ᐊᒻᒪᓗ 0B-ᒥ, 
ᓇᑖᓇᒃᓯᐅᕐᕕᐅᔪᓐᓇᕐᓂᕐᒧᑦ ᐊᒻᒪᓗ ᑭᖑᒃᓯᐅᕐᕕᐅᔪᓐᓇᕐᓂᖏᓐᓄᑦ ᐃᓗᐊᓃᑦᑐᓂᒃ, ᓯᓚᑖᓃᑦᑐᓂᒡᓗ 
ᓄᓇᕗᒻᒥ ᓄᓇᑖᕐᕕᐅᓂᕐᒥᒃ 

ᒪᓕᒃᑕᐅᔭᕆᐊᖃᕐᓂᖏᓐᓄᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖓᑕ (ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔩᓪᓗᓐᓃᑦ) 
“ᐊᐃᑦᑑᓯᐊᖅᑖᖅᑎᑦᑎᕙᖕᓂᕐᒧᑦ ᐊᑐᐊᒐᐃᑦ ᑮᓇᐅᔭᓕᐅᕈᑎᒃᓴᓄᑦ ᑕᕆᐅᕐᒥᐅᖅᑕᓯᐅᖃᑦᑕᕐᓂᖅ” 
(ᐊᐃᑦᑑᓯᐊᖅᑖᖃᑦᑕᕐᓂᕐᒧᑦ ᐊᑐᐊᒐᐃᑦ. ᑖᒃᑯᓇᓃᖄᑕᐅᔪᑦ ᑎᑎᖃᖏᓐᓂ), ᐆᒪᔪᓕᕆᔨᕐᔪᐊᒃᑯᑦ ᑕᒡᕘᓇ 
ᓴᕿᑎᑦᑎᓕᖅᐳᑦ “ᒪᑐᐃᖅᑕᐅᓂᖏᓐᓂᒃ ᐆᒃᑐᕐᕕᐅᔪᓐᓇᖅᓯᓂᖅ” ᐊᕐᕋᒍᑕᒪᖅ ᑮᓇᐅᔭᓕᐅᕈᑎᒃᓴᓂᒃ 
ᐊᐃᑦᑑᓯᐊᖅᑕᕐᓂᐊᖅᑐᓄᑦ ᓇᑖᕐᓇᖅᓯᐅᕈᓐᓇᕐᓂᕐᒧᑦ ᐊᒻᒪᓗ ᑭᖑᓐᓂᐊᕈᓐᓇᕐᓂᕐᒧᑦ ᐊᑐᓕᖅᑎᑕᐅᓂᐊᖅᑐᓂᒃ 
ᑕᓪᓕᒪᓄᑦ-ᐊᕐᕋᒍᓄᑦ (ᒥᓂᔅᑕᒧᑦ ᐊᖏᕈᑕᐅᓂᖏᓐᓂ), ᐊᑐᕐᓗᑎᒃ ᑕᒫᓂ 2021-2026-ᒥ ᐊᕐᕋᒍᓂ 
ᑕᕆᕐᒥᐅᑕᖅᓯᐅᕕᐅᕙᖕᓂᖏᓐᓂ. ᖃᐅᔨᒪᔭᐅᓂᐊᖅᐳᖅ ᑕᒫᓂ 2019-ᖑᑎᓪᓗᒍ, ᐆᒪᔪᓕᕆᔨᕐᔪᐊᒃᑯᑦ 
ᐊᖏᕈᑎᖃᓚᐅᕐᒪᑕ ᐋᕿᒋᐊᖅᑕᐅᓂᖏᓐᓂᒃ ᐊᐃᑦᑑᓯᐊᖅᑖᖃᑕᕐᓂᕐᒧᑦ ᓴᓂᕐᕙᐃᕕᐅᕙᕐᓂᕐᒧᑦ ᐊᑐᐊᒐᖏᓐᓂᒃ 
ᑐᑭᓯᓇᑦᑎᐊᕐᓂᖅᓴᐅᖁᓪᓗᒋᑦ ᒪᓕᒐᕆᔭᐅᔪᑦ ᐆᒃᑐᕈᓐᓇᕐᓂᕐᒧᑦ, ᐆᒃᑐᕈᑎᓂ ᐅᓂᒃᑲᖅᑕᐅᖃᑦᑕᕆᐊᖃᕐᓂᖏᓐᓂᒃ 
ᐊᒻᒪᓗ ᐱᐅᓯᖃᕈᑎᒃᓴᓂᒃ ᑕᒪᐃᓐᓂᑦᑎᐊᖅ ᐊᔾᔨᒌᒃᑐᐃᓐᓇᐅᑎᑕᐅᕙᖕᓂᖏᓐᓂᒃ, ᓴᕿᐅᒪᑦᑎᖅᑐᓂᒃ ᐱᐅᓯᖃᕐᓗᑎᒃ.  

ᑕᐃᒪᓕ ᑐᒃᓯᕋᕐᕕᐅᒍᑎᒃ ᐊᐃᑦᑑᓯᐊᖅᑖᖃᑕᐅᔪᒪᓂᕐᒧᑦ ᑕᕆᐅᕐᒥᐅᑕᖅᓴᐅᖅᑎᓂᒃ, ᐆᒃᑐᖃᑕᐅᔪᑦ 
ᑎᑎᕋᖅᓯᒪᑦᑎᐊᕆᐊᖃᖅᐳᑦ ᑕᑕᑎᖅᓯᒪᔪᓂᒃ ᑎᑎᕋᕐᕕᒃᓴᓂᒃ ᑕᐃᔭᐅᔪᓂᒃ “ᐆᒃᑐᕈᑎᓂᒃ ᑎᑎᕋᕐᕕᒃᓴᐃᑦ 
ᑮᓴᐅᔭᓕᐅᕈᑎᒃᓴᓄᑦ ᑕᕆᐅᒥᐅᑕᓂᒃ ᐊᐃᑦᑑᓯᐊᖅᑖᕋᓱᐊᕐᓂᖅ ᓴᓂᕐᕙᐃᕝᕕᐅᖃᑕᐅᔪᒪᓂᕐᒧᑦ (ᑕᑕᑎᕆᐊᓖᑦ ᐆᒃᑐᕈᑎᑦ 
ᑎᑎᕋᕐᕕᒃᓴᖏᑦ); ᑐᓂᓯᖃᑦᑕᕐᓗᑎᒡᓗ ᖃᐅᔨᒪᔾᔪᑎᒃᓴᐅᔪᓂᒃ ᓴᕿᐅᒪᑎᑦᑎᓂᖅ ᒪᓕᑦᑎᐊᖃᑕᕐᓂᖏᓐᓂᒃ  



 

 

“ᒪᓕᒐᕆᔭᐅᔪᓂᒃ ᒪᓕᒃᑕᐅᓯᒪᔭᕆᐊᖃᖅᑐᓂᒃ ᑲᒪᑦᑎᐊᔪᓴᒃᑎᐅᖃᑕᐅᕙᖕᓂᕐᒥᓂᒃ” (ᐊᐃᑦᑑᓯᐊᖅᑖᖃᑕᕐᓂᕐᒧᑦ 
ᐊᑐᐊᒐᐃᑦ, ᑎᑎᖃᖅᓯᒪᓂᖏᑦ 6-ᒦᑦᑐᑦ); ᐃᓚᖃᕆᐊᖃᖅᓱᑎᒡᓗ ᑕᒪᐃᓐᓂᑦ ᐆᒃᑐᕈᑎᖏᑦ ᑎᑎᕋᖅᓯᒪᔪᓂᒃ 
ᐅᖃᐅᓯᐅᓯᒪᔪᓂᒃ ᑎᑎᖃᐃᑦ ᐃᓚᒃᑲᓐᓂᖏᓐᓂ B-ᒦᑦᑐᓂᒃ ᑕᐃᑲᓂ ᐊᐃᑦᑑᓯᐊᖅᑖᖃᑕᐅᓂᕐᒧᑦ ᐊᑐᐊᒐᕐᓃᑦᑐᓂᒃ, 
ᐃᒃᐱᒋᔭᐅᑦᑎᐊᕐᓗᑎᒃ ᐃᓗᓕᖏᑦ ᑎᑎᕋᖅᓯᒪᔪᑦ ᑕᒫᓂ 6-ᒥ, 7-ᒥᓗ. ᑕᐃᑯᐊ ᐅᖃᐅᓯᐅᓯᒪᑦᑎᐊᕆᕗᑦ 
ᖃᓄᐃᓕᖓᔭᕆᐊᖃᕐᓂᖏᑦ ᐆᒃᑐᕈᑏᑦ ᑕᑕᑎᖅᑕᐅᔭᕆᐊᓖᑦ ᑎᑎᕋᓯᒪᓂᖏᓐᓂ, ᑲᒪᑦᑎᐊᔪᓴᖕᓂᕐᒥᒡᓗ ᐱᐅᓯᖃᕐᓂᕐᒥᒃ 
ᐱᔾᔪᑎᖃᖅᑐᑦ, ᐊᐅᓚᑦᑎᓂᕆᕙᒃᑕᔅᓯᓐᓂᒃ ᖃᓄᐃᓕᖓᓂᖏᓐᓂᒃ, ᐊᒻᒪᓗ ᐃᖃᓇᐃᔭᖅᑎᑦᑎᕙᖕᓂᕐᒥᒃ ᐱᔾᔪᑎᖃᖅᑐᑦ, 
ᐊᒻᒪᓗ ᑮᓇᐅᔭᓕᕆᓂᕐᒧᑦ ᐸᕐᓇᐅᑎᒋᔭᓯ, ᐊᓯᖏᓪᓗ ᐅᓂᒃᑳᖅᑕᐅᓯᒪᑦᑎᐊᖅᐳᑦ ᐆᒃᑐᖃᑕᐅᓂᐊᖅᑐᓄᑦ 
ᐊᑐᖅᑕᐅᔭᕆᐊᓕᑦ ᑕᐃᑲᓂ ᐊᐃᑦᑑᓯᐊᖅᑖᖃᑕᕐᓂᕐᒧᑦ ᐊᑐᐊᒐᕐᓂ.  

ᐃᓱᒪᒃᓴᖅᓯᐅᕈᑕᐅᔪᒪᒍᕕᑦ ᐊᕐᕋᒍᑕᒫᖅ ᐱᓇᓱᐊᒐᒃᓴᖅᑖᖅᑎᑕᐅᓂᐊᖅᑐᓂ ᑕᓪᓕᒪᐅᓂᐊᓕᖅᑐᓄᑦ ᐊᕐᕋᒍᓄᑦ (2021-
ᒥᒃ 2026-ᒧᑦ  ᑕᕆᐅᕐᒥᐅᑕᖅᓯᐅᕐᕕᐅᔪᓐᓇᕐᓂᖏᓐᓂ), ᑎᑎᖃᐃᑦ ᐆᒃᑐᕈᓕᐊᕆᔭᓯ ᑕᑕᑎᖅᓯᒪᓗᑎᒃ 
ᑐᓂᔭᐅᔭᕆᐊᖃᖅᐳᑦ ᓇᖕᒥᓂᖅ ᐃᓄᖕᒧᑦ ᐊᒡᔭᖅᑕᐅᓗᑎᒃ, ᑎᑎᖃᕐᓂᐊᕐᕕᒃᑰᑎᖅᑕᐅᓗᑎᒡᓗᓐᓃᑦ ᐆᒪᔪᓕᕆᔨᕐᔪᐊᒃᑯᑦ 
ᑎᑎᖃᕐᓂᐊᕐᕕᖓᓄᑦ ᐃᖃᓗᖕᓂ, ᒪᑐᔭᐃᓚᐅᖏᓐᓂᖓᓂ ᐅᓪᓗᖅ ᐃᖃᓇᐃᔭᕐᓇᐅᓂᖓᓂ ᑕᒫᓂ ᐊᒍᓯ 15, 2020-
ᒥ.  

ᐆᒃᑐᕈᑏᑦ ᖃᐃᑦᑕᐅᓯᒪᔪᑦ  ᑖᑦᓱᒪ ᑕᐃᔭᐅᔫᑉ ᐅᓪᓘᑉ ᑭᖑᓂᐊᒍᑦ ᐃᓱᒪᒃᓴᖅᓯᐅᕈᑕᐅᔪᓐᓇᔮᖏᑦᑐᑦ. ᑕᒪᒃᑯᐊᑦᑕᐅᖅ 
ᐆᒃᑐᕈᑏᑦ ᑐᓂᔭᐅᓯᒪᔪᓐᓇᕆᕗᑦ ᓱᒃᑲᔪᒃᑰᖅᑎᑕᐅᓗᑎᒃ ᐅᕝᕙᓗᓐᓃᑦ ᖃᕆᑕᐅᔭᒃᑯᑦ ᑎᑎᖃᖅᑖᕐᕕᒃᑯᑦ, ᑭᓯᐊᓂ ᐃᓕᔅᓯ 
ᑎᒥᖁᑎᒋᔭᔅᓯ/ᓇᒻᒥᓂᕆᔭᓯᓪᓗᓐᓃᑦ ᓇᓗᓇᐃᔭᐃᑦᑎᐊᕐᓂᐊᕈᑎᒃ ᐅᖄᓚᐅᑎᒃᑯᑦ ᑕᐃᑯᖓ ᐆᒪᔪᓕᕆᔨᕐᔪᐊᒃᑯᓐᓄᑦ, 
ᒪᑐᔭᐅᕝᕕᒃᓴᖓᑕ ᓯᕗᓂᐊᒍᑦ, ᐱᓯᒪᔭᐅᓕᕐᓂᖏᓐᓂᒃ ᐱᔭᕇᖅᓯᒪᑦᑎᐊᖅᓱᑎᒃ ᒪᓕᒐᕐᓂᒡᓗ ᒪᓕᒃᓯᒪᑦᑎᐊᖅᓱᑎᒃ 
ᑕᐃᑲᓃᓕᕐᓂᖏᓐᓂᒃ ᖃᐅᔨᒋᐊᕈᑕᐅᓗᑎᒃ ᑲᑎᒪᔩᑦ ᐃᖃᓇᐃᔭᕐᕕᖓᓂ. 

ᐆᒪᔪᓕᕆᔨᕐᔪᐊᒃᑯᑦ ᑲᔪᓯᑦᑎᐊᖁᔨᒐᓗᐊᖅᐳᑦ ᓄᓇᕗᒻᒥᓂ ᑕᕆᐅᕐᒥᐅᑕᖅᓯᐅᕐᕕᐅᔪᓐᓇᕐᓂᖏᑦ ᐱᕙᓪᓕᐊᔪᓐᓇᖁᓪᓗᒋᑦ 
ᐊᐅᓚᑦᑕᐅᖃᑕᕐᓗᑎᒡᓗ ᐃᖃᓇᐃᔭᐅᓪᓚᕆᒡᓗᑎᒃ, ᓴᕿᐅᒪᑎᑕᐅᑦᑎᐊᕐᓗᑎᒃ ᐊᒻᒪᓗ ᐅᓂᒃᑳᕈᑕᐅᑦᑎᐊᕈᓐᓇᖃᑦᑕᕐᓗᑎᒃ 
ᑕᒪᐃᓐᓄᑦ ᐃᑲᔪᕐᓂᖃᕈᓐᓇᖁᓪᓗᖏᑦ ᓄᓇᕗᒻᒥᐅᓕᒫᓄᑦ. ᒪᓕᒃᑕᐅᓗᑎᒃ ᐊᑐᖅᑕᐅᕙᓐᓂᖏᑦ 
ᓇᓗᓇᐃᒃᑯᑦᑎᖅᑕᐅᔾᔪᑎᑦ ᑕᐃᒃᑯᓂᖓ ᐊᐃᑦᑑᓯᐊᖅᑖᖅᖃᑕᕐᓂᕐᒧᑦ ᐊᑐᐊᒐᐃᑦ, ᐆᒪᔪᓕᕆᔨᕐᔪᐊᒃᑯᑦ ᑲᒪᔨᐅᓂᐊᖅᑐᑦ 
ᐅᔾᔨᖅᑐᑦᑎᐊᕐᓗᑎᒃ ᓇᓗᓇᐃᒃᑯᑦᑎᖅᑐᐃᕙᓪᓕᐊᖃᑦᑕᕐᓂᖏᓐᓂᒃ ᑕᒪᐃᓐᓂᒃ ᐆᒃᑐᕈᑎᓂᒃ ᖃᐃᑕᐅᓯᒪᔪᓂᒃ, ᐊᒻᒪᓗ 
ᐊᑐᓕᖁᔭᓕᐅᕐᓂᐊᖅᓱᑎᒃ ᐃᓱᒪᓕᐅᕈᑎᖃᕐᓗᑎᒡᓗ ᒪᓕᒡᓗᓂᒋᑦ ᐊᑐᕆᐊᖃᖅᑕᖏᑦ, ᒥᓂᔅᑕᐅᔪᕐᓗ ᑭᖑᓪᓕᕐᒥ 
ᐃᓱᒪᓕᐅᖅᑎᒋᔭᐅᓪᓗᓂ.  

ᖃᐅᔨᒋᐊᑎᐊᒃᑲᓐᓂᕈᒪᒍᕕᑦ ᐊᑐᐊᒐᖏᓐᓂᒃ ᐅᕝᕙᓗᓐᓃᑦ ᐊᔾᔨᖏᓐᓂᒃ ᐊᐃᑦᑑᓯᐊᖅᑖᖃᑕᕐᓂᕐᒧᑦ ᐊᑐᐊᒐᕐᓂᒃ 
ᐱᔪᒪᒍᕕᑦ, ᐊᑑᑎᖅ ᖃᕆᑕᐅᔭᒃᑯᑦ ᑕᑯᒋᐊᕐᓂᐊᖅᐸᐃᑦ ᑕᑯᓂᐊᖅᑕᐅᕕᖓᑦ ᐅᕙᓂ ᑐᕌᕈᑎᓕᖕᒥ www.nwmb.com 
ᐅᕝᕙᓗᓐᓃᑦ ᐅᖃᕐᕕᐅᓗᑎᒃ ᐆᒪᔪᓕᕆᔨᕐᔪᐊᒃᑯᑦ ᐅᕙᓂ: 

 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑎᑎᖃᕐᓂᐊᕐᕕᒃ 1379, ᐃᖃᓗᐃᑦ, ᓄᓇᕗᑦ 
X0A 0H0 

ᐅᖄᓚᐅᑦ: (867) 975-7300 
ᓱᒃᑲᔪᒃᑯᑦ: (888) 421-9832 

ᖃᕆᑕᐅᔭᒃᑯᑦ ᑎᑎᖃᖅᑖᕐᕕᖓ ᑐᓐᖓᓴᐃᔨᖓᑕ: receptionist@nwmb.com 

 

ᑐᑭᓯᒋᐊᑎᐊᒃᑲᓐᓂᕆᐊᖃᕈᕕᑦ, ᖃᖓᑐᐃᓐᓇᖅ ᑕᑯᒋᐊᕈᓐᓇᖅᑕᐃᑦ ᐆᒪᔪᓕᕆᔨᕐᔪᐊᒃᑯᑦ ᖃᕆᑕᐅᔭᒃᑯᑦ 
ᑕᑯᓂᐊᖅᑕᐅᕝᕕᖓᑦ ᐅᕝᕙᓗᓐᓃᑦ ᐆᒪᔪᓕᕆᔨᕐᔪᐊᒃᑯᑦ ᓇᖕᒥᓂᖅ ᐅᖃᕐᕕᐅᓗᑎᒃ.  

 



 

 

ᑎᑎᕋᖅᑐᖅ, 

 

 

 
ᑖᓂᐅᓪ ᓯᐅᑦᓯᖅ 
ᐃᒃᓯᕙᐅᑕᖅ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
 

 
c.c.  ᐳᕋᐃᔭᓐ ᐴᒃ, ᓄᓇᕗᒻᒥ ᐃᖃᓗᒃᓯᐅᖅᑏᑦ ᑲᑐᔾᔨᖃᑦᑎᒌᑦ; 

ᑎᕕᑦ ᐆᕐᓕ, ᐊᐅᓚᑦᑎᔨ, ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓂᒡᓗ ᐊᐅᓚᑦᑎᓂᕐᒧᑦ ᑲᒪᒋᔭᐅᔪᓂᒃ, ᐃᖃᓗᓕᕆᔨᕐᔪᐊᒃᑯᑦ 
ᑕᕆᐅᕐᒥᐅᑕᓕᕆᔩᓪᓗ; 
ᒌᑉᕆᐅᓪ ᓂᕐᓗᖓᔪᖅ, ᐊᕕᒃᑐᖅᓯᒪᓂᕐᒧᑦ ᐊᐅᓚᑦᑎᔨᐅᔪᖅ ᑕᒪᐃᓐᓂᒃ, ᐅᑭᐅᖅᑕᖅᑐᖅᐸᓯᐅᓂᕐᒥ, 
ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓪᓗ ᑲᓇᑕᒥ. 


